
Stefna SAF 2008-2012
Stefna

Ferðaþjónustufyrirtæki verði arðbær og talin áhugaverður fjárfestingarkostur, enda búi þau við heilbrigða samkeppni og samkeppnishæf rekstrarskilyrði.

Markmið

Arðsemi fyrirtækja í ferðaþjónustu efli þau og styrki og geri þau áhugaverð fyrir fjárfesta.

Gjaldeyristekjur ferðaþjónustunnar fari í 100 milljarða árið 2012.

Leiðir

· SAF vinni stöðugt að því með aðildarfélögum og stjórnvöldum að bæta rekstrarlegt umhverfi, s.s. með tilliti til skatta, gjalda og annars kostnaðar.  

· SAF komi fram fyrir hönd greinarinnar s.s. í kjarasamningum og fl.

· SAF stuðli að því að fyrirtæki í ferðaþjónustu verði rekin af aukinni fagmennsku.

· SAF ásamt stjórnvöldum vinni að því að efla heilbrigða samkeppni í greininni með því að koma í veg fyrir svarta atvinnustarfsemi samkeppni við opinberan rekstur og starfsemi leyfislausra fyrirtækja.

· SAF vinni að því að háönnin lengist með eflingu m.a. funda- og ráðstefnuhalds.

· SAF vinni að því að koma mikilvægi ferðaþjónustunnar fyrir þjóðarbúið á framfæri.

Stefna 

Landið allt verði kynnt til eflingar ferðaþjónustu þar sem náttúra, mannlíf og menning gegna lykilhlutverki.

Markmið 

Alþjóðleg kynning á landinu og uppbygging ímyndar verði í samstilltum farvegi atvinnulífs og stjórnvalda sbr. skýrsluna um Ímynd Íslands

Fjármunir til kynningarmála stóraukist með samstarfi atvinnulífs og stjórnvalda

Ferðamenn upplifi hreinleika íslenskrar náttúru, sjálfbæra ferðaþjónustu og nútímalegt, öruggt og friðsælt þjóðfélag
Styrkur mismunandi landsvæða og byggðalaga verði dreginn fram og nýttur til eflingar ferðaþjónustu.  

Internetið verði í auknum mæli nýtt til markaðssetningar
Menningar- og heilsutengd ferðaþjónusta fái aukið vægi við markaðssetningu landsins.

Sameiginlegt slagorð verði nýtt við markaðssetningu landsins í heild sinni. 
Leiðir

·  Stöðugt verði hvatt til aukins markaðs- og nýsköpunarstarfs.  
· SAF vinni að því ásamt stjórnvöldum og öðrum atvinnugreinum að stofna Promote Iceland sbr. skýrsluna um Ímynd Íslands

· Hvatt verði til langtímafjármögnunar í landkynningarverkefnum

· SAF kynni aðildarfélögum sínum þá möguleika sem felast í markaðssetningu með notkun Internetsins.
· SAF vinni að auknu samstarfi aðildarfélaga sinna með kynningum og fundum.
· Hvatt verði til svæðisbundinnar samvinnu og samstarfs ferðaþjónustufyrirtækja til að stórefla slagkraft þeirra við markaðssetningu. 
Stefna

Nýsköpun og fagmennska í greininni tryggi arðsemi allt árið, enda byggi ferðaþjónustan á sterkri ímynd, gæðum, þekkingu og traustum innviðum.

Markmið

Ferðaþjónustan eflist stórlega í kjölfar aukinnar nýsköpunar og þróunar vöru og þjónustu.  Þannig nái ferðaþjónustan að laða að nýja hópa ferðamanna utan háannar ásamt því að fá núverandi ferðamenn til að koma aftur til landsins.

Ráðgjöf og fræðsla verði aðgengileg ferðaþjónustufyrirtækjum.

Menntakerfi landsins taki mið af þörfum ferðaþjónustunnar.

Leiðir

· Átak verði gert í að efla nýsköpun í greininni í samstarfi við opinberar stofnanir s.s. háskóla og aðrar menntastofnanir, Byggðastofnun, Nýsköpunarsjóð, Impru o.fl.

· SAF vinni með nýsköpunar- og menntastofnunum að því að útvega ráðgjöf og fræðslu fyrir ferðaþjónustufyrirtæki.  Verði þar lögð sérstök áhersla á gæði, þjónustu og öryggismál.

· Efla þarf flokkun gististaða ásamt því að taka upp gæðamat og vottun á fleiri sviðum ferðaþjónustunnar.  

· Nýsköpunarverðlaun SAF verði veitt til að hvetja enn frekar til nýsköpunar í greininni.

· SAF stuðli að reglulegri “Benchmarking” greiningu fyrirtækja í ferðaþjónustu (könnun hagnýtra viðmiða í samanburði við erlend fyrirtæki).

· Efla heimafólk til nýsköpunar við móttöku gesta

Stefna

Ísland verði þekkt fyrir sjálfbæra ferðaþjónustu

Markmið

Umhverfisstefna SAF byggi á grundvallaratriðum sjálfbærrar þróunar.

Skynsamleg landnýtingaráætlun fyrir 2012.

Uppbygging og skipulag ferðamannastaða verði stórefld.

Bæta sambúð orkuframkvæmda og ferðaþjónustu. 
Ferðamenn upplifi Ísland sem umhverfisvænan áfangastað.

SAF hvetji félagsmenn að vera boðbera sjálfbærrar þróunar í ferðaþjónustu.

Leiðir

· Endurskoðun á umhverfisstefnu SAF

· Stjórnvöld taki tillit til sjónarmiða ferðaþjónustunnar við ákvörðunartöku, núverandi stöðu og framtíðaruppbyggingar.

· Skipulag m.t.t þolmarka ferðamannastaða liggi fyrir og unnið eftir því við uppbyggingu ferðamannastaða.

· Skapa vettvang fyrir sjónarmið og hagsmuni SAF og Samorku þegar þess er þörf. 

· Samvinna SAF við ýmsa aðila um ímynd Íslands, t.d Útflutningsráðs, Ferðamálastofu, Umhverfisráðuneyti, Iðnaðarráðuneyti og öðrum sem hafa með ímynd Íslands að gera.  
· Boðið verði upp á hagnýt námsskeið og námsefni fyrir félaga innan SAF.

Stefna

Traust grunngerð samfélagsins styðji við ferðaþjónustu.

Markmið

Ferðamenn greini yfirburðaþjónustu, öryggi og alþjóðlegan brag í grunngerðum samfélagsins.

Leiðir

· Símakerfi, einkum GSM, verði eflt um land allt.

· Ferðaþjónustufyrirtæki hafi möguleika á háhraðatengingum við Internetið hvar sem þau eru á landinu.

· Upplýsingar um löggæslu, heilsuvernd og almenningssamgöngur bjóðist á fjölþjóðlegum tungumálum og verði dæmi um alþjóðlegan brag landsins.

· Merkingar á vegakerfum landsins verði á erlendum tungumálum auk íslensku.

Stefna

Samtök ferðaþjónustunnar skapi sér öfluga ímynd sem sameiningartákn ferðaþjónustunnar.

Markmið

SAF verði virkur málsvari ferðaþjónustunnar sem bæði stjórnvöld og fjölmiðlar leiti til.

Ferðaþjónustan öðlist skýrari sess sem atvinnugrein

Tölulegar upplýsingar um ferðaþjónustu séu skýrar og aðgengilegar og gefi rétta mynd af umfangi greinarinnar.

Fyrirtæki í ferðaþjónustu sjái sér augljósan hag af aðild að SAF. 

Leiðir

· SAF stundi markviss fjölmiðlatengsl (PR) til að draga athygli fjölmiðla að greininni. 

· Fréttabréf SAF komi út reglulega og veki athygli á fréttnæmum þáttum um greinina.

· SAF standi fyrir metnaðarfullum félagsfundum og ráðstefnum.

· Samtökin veiti umsagnir um þingmál og önnur opinber hagsmunamál tengd ferðaþjónustunni.

· SAF vinni með opinberum aðilum að endurskoðun á skilgreiningu fyrirtækja í ferðaþjónustu.

· Stöðugt verði unnið að því að kynna árangur greinarinnar og þann ávinning sem ferðaþjónustan skapar fyrir þjóðarbúið.

· Fyrirtæki í ferðaþjónustu greini ávinninginn af miðlun tölulegra upplýsinga.

